
 «Дарган  мез - дила давла».

Дарсла мурад: 
нешла мез руркънилизиб, дурхIназир вегIла ВатIайчи, мезличи,
литератураличи, историяличи, гIядатуначи диги, пахру ва иштяхI
акIахъни; дурхIнала мезла ва литературала шайчирти
багьудлуми чедаахъни. 

Чебаъла ваяхI:
дарсличир гIягIниахъесли кьицIдарибти хIурпри конвертуназир,
доскаличи къелбарибси кроссворд, плакатличи делкIунти буралаби,
ученикунани дарибти стенгазетаби, газетаби ва журналти, ИКТ.
Дарсла план:
1. Дарс бехIбихьни, тема ва мурад аргъахъни.
2. Даргала историяличила бурни.
3. ДекIар-декIарти заданиебачил гъайла бутIни тикрардарни.
4. Дарсла итог каъни.
5. Хъули хIянчи бедни.
Дарсла башри.
1. Дарс бехIбихьни, тема ва мурад аргъахъни. 
Учитель: Салам хIуша дакIибтас Иш нушала дарсличи, ГIурра халаси салам ХIушаб диштIати чатIнас!
Ученикуни: Салам, учительти нушала!
Учитель: ИшбархIи нушала гIядатла хIебиубси дарс саби. Дарсла тема саби: « нешла мез дила давла ». Нешличил цугдурцулра нушани нешла мез. Ил тяхIярли дигахъес гIягIнити сари нешла мезра. Дарсла мурад саби нешла мез руркъни лизиб дурхIназир вегIла ВатIайчи ,мезличи ,литератураличи, гIядатуначи, история личи диги ,пахру ва иштяхI акIахъни, дурхIнала багьудлуми чедаахъни.
2. Даргала историяличила бурни. 
Учитель: Дагъиста мезаначил бархбасунси нушачиб ца айту лебси саби. Гьачам аркьули уили сай лебил дунъяла халкьанас мезани дуртIуси урчила мурда. Ил ваили сай нушала мер-мусаличи. Дубуртала кьакьати дукьбачиб бамсурси ва къардбикIуси урчиличибси мезана бицIибси гавлаг къаркъала музурбачи суркбикIули буили, тIярхъи бухъи саби, ва лерил мезани катхIел хIусдухъи тIинтIкадиубли сари. Илкьяйдали Дагъиста гьар шилисра-сера саби бегIти мезани дикибти сари, бикIар. Дунъяличир мезани дахъал сари. Илдази кадурхули сари даргала мезра.
Доскаличиб плакат бирар: «« Нешла мез хIедалуси адам, цIедеш хIедашуси галгагъуна сай ». ХI. ГIялиев.
Учитель: Мезличила чумал гъай дуру нушаб  дурхIнани назмурти дучIа .
 «Нешла мез».
Нешла мез дурхъати сар
 ВегI варкьибси неш кьяйда,
 Илди дурхъати диъни
 Бала чус неш диганта,
 Нешличи кьяйда карцIли
 Вирус нешла мезличи,
 Гьаман мялхIямти дугьби, 
Дирар чузир иргъули
Нешла мез мучлахIейру ЧIянкIли мехIуртаницун, Неш, узи, рузи, ВатIан. Бицес хIядуртаницун. ХIяжатли сари илди Нушаб тяп кьацI кьяйдали,
КъияндикибхIелицун Балулра ил нушани!
Учитель: Дарган мез дални - гьарил дарганна чебла саби. АхтардибирехIе нушала дурхIнани сен-сен далулил дарган мез. Нушала лер кIел команда. ХIушаб гьаладирхьути лерил суалти делчIунти темабала черкад дирар. ХIяжатли сари чIянкIли хIушала иштяхI ва секIал багьес къайгъи. Чидил багьудлумазив цIакьсил, чила илди мурхьлил хIердирехIе. 
Учитель: Бажардидиркудаяв ИшбархIила дарсличиб, Чебаахъес лебил пагь Гьанналауб касибси?
Ученикуни: КьасбирехIе халаси !
Учитель: ХIядурлирав дурхIни!
Ученикуни: Мурталра хIядурлира!
Учитель: ДехIдирхьехIе!
Учитель: КIелра командали барх далай бучIа.
Ученикуни: ДурхIни нуша даргала
 Узби-рузбира даргла 
Дагъиста дайла дайлаб 
Берхъаб нушала дарга!
3. ДекIар-декIарти заданиебачил гъайла бутIни тикрардарни.
Учитель: Нушала абз бехIбирхьехIе разминкаличибад.
а)Разминка 
1Адамла гъай-илала г1якьлула умцанти сари.
 2.Алипуни-г1якьлуличи ганзухъуни сари. 
3.Белч1удилис сабур г1яг1ниси саби.
 4.Даршал дус х1ерии, даршал дус уч1ен.
 5.Уч1ес мурталра кьанни х1ебирар.Ц1акьсили ца удивиркахъу, делч1унсили-азир.
 6.Нешла мезличи диги цабут1аван Ват1айчирти дигира сари.
 7.Белч1уди касибси дурх1я багьуди агарси дудешличив халал сай. 
б) Чили ункъли лукIа? 10 делчIайчи, кIелра командала
дурхIнани доскаличибси бурала чуйнал бучIа. УркIиличи
буцибсигъуна дурхIнани кIапIрази лукIа. Дархьли делкIунти
чила дахъал диалра , ил чедибиркур.
Берх1и.                    ГIяхIси жузли адамла гIякьлу имцIабиру.
Бац                            Масли юрт жагабиру, хIянчили - адам.
в) ДигIянбарибси дев баргая.
Берх1и.                                     Бац.
ХЪУЦIАРИ             ХЪЯРЧИ
ШИНДАЛАН          ШИНКIАДЕШ
АРШИ                    ВАЦIА
ДЯХIИ                   ХЯСА
КЬЯЦА                  АРЦАНти
г)Ца минутла духIнар, даргили делк1ес.

д) КIелра командала бучIантани (доскаличиб )ишди урус мезличи шурдалта.
 [image: Карточка №2 Нешли карилаб ............ берцIиб. Узини сагаси .............. ч]

е) БиркIан беткахъили саби. Ца хIярп яра биркIан имцIабарили, сагаси дев барая. (слайд №13)
Берх1и .                               Бац.
КIА                                          ТIУ
ГЬУ                                         КЬА
ВА                                           ХIЕ
ХIУ                                           МА
ДАР                                          ГУР
ж) Багьираби. КIелра командали цализи ца хьардиу.
Берх1и.
1. Жузла бехIбихьудлизиб се леба? (ж – хIярп)
2. ГъайикIусила ,далайикIусила тIама ахъбируси секIал.
3. СекIал чехIебиуси адамлис иру. (сукъур)
4. Ил дугели лямцIбикIар. (зубари)
5. Барда я рас агарли, сунени хъулри диру. (чяка)
Бац.
1. БерхIи ва дуги селичил тамандирули ? ( и –хIярп)
2. Се чебаэс вирара хIулби кьяпIли ? (муэр, гьанкI)
3. Илизибад бучIес бурсибирар . (азбука )
4. АхIен ил мицIирси жан, амма замана буру. (сагIят)
5. Газетаби, журналти , кагъурти дихIуси мер.( почта )
з) Ишди дугьбачи далдикибти дугьби пикридарая ва делкIеная.(доскаличиб)
……… вава ……… кьар
……… дяхIи ……… урши
……… рурси ……… вацIа
……… гIинцби ……… хъярби
……… тап ……… бархIи
……… чуду ……… кьацI
и) Дугьби дарган мезличи шурдатирая .
Тётя -                Открыть -                     
 Вам -                Горячий –
Десятый –         Показал –
4. Дарсла итог каъни.
Учитель: ИшбархIи дарсличиб лебилра ункъли бузи. Лебтасалра нуни шула кьиматуни кадалтулра. АхIерти дурхIни, хъуммартидая дарган мез. ГъайдикIеная нешла мезли. Илди хIедални вегIла игъбарагардеш саби. "Нешла мез" назму буч1а

Нешла мез
Дарган мез наб дигахъис
Дила ахIерси нешван,
Илди сари кьиблама 
Наб детаурли гьаман.
ВегI варкьибси нешличи
Лерти диалли диги,
Нешличигъунти карцIи
КамхIедирар мезличи.
Нешла мезливан ункъли
Аргъахъес имкан хIякьян
УркIила мурхь пикруми
Дигайли дицIиб уркIи
Дигахъисра дарган мез
Букьурли наб даибти,
ЯхI-ламусла дазулис
Даим къарауйчирти.
Нешла мез – ламусла мез,
Нешла мез – дагьрила мез,
Нешла мез – хIяяла мез,
Нешла мез – дурхъати мез.
Дарган мез, наб ахIерти,
Илди сар наб дурхъати,
Неш-дудешван гIязизти
Илди сар наб гIягIнити.
Даргала дугьбани ну
Рирулра даим хIяйран,
Илди руркъяхъесра кьас 
МицIирли лерай кавлан.
Жагьилтани ихтилат
Бумжахъу нешла мезли,
Бухънабани насихIят
ГIеббуру нешла мезли.
АхIерти сулеркантас
ДелчIес къияндулхъалра,
Нешла мезличи диги
КамхIейрахъис сеналра.
Учитель: Молодцы! . ГIяхIли калена!

